
२० सफर सन् ६१ िहजरी कमरी, वह िदन है िजस िदन हज़रत इमाम हुसैन अलैिहस्सलाम और उनके वफादार सािथयों को
कर्बला में शहीद हुए चािलस िदन हुआ था। पूरी सृष्िट चािलस िदन से हज़रत इमाम हुसैन के शोक में डूबी हुई थी।
िजन लोगों ने इमाम हुसैन अलैिहस्सलाम की सहायता करने की आवाज़ सुनी परंतु उनकी सहायता के िलए नहीं गये ऐसे

लोगों को अपना वचन तोड़ने की पीड़ा चािलस िदनों से सता रही थी। चािलस िदन हो रहे थे जब इमाम हुसैन
अलैिहस्सलाम के कारवां में जीिवत बच जाने वाले बच्चों और मिहलाओं का शोक उनके हृदयिवदारक दुःख का पिरचायक

था।

चािलस िदन के बाद कर्बला का लुटा हुआ कारवां शाम अर्थात वर्तमान सीिरया से दोबारा कर्बला पहुंचा है। इस
कारवां में वे मिहलाएं और बच्चे थे िजनके िदल टूट हुए थे और उन्हें पिवत्र नगर मदीना भी लौटना था। जब यह

कारवां शाम अर्थात वर्तमान सीिरया से दोबारा कर्बला पहुंचा तो उसे दसवीं मोहर्रम के िदन की घटनाओं की याद आ
गयी। मिहलाओं और बच्चों की रोने की आवाज़ कर्बला के मरुस्थल में गूंजने लगी।

दसवीं मोहर्रम ही वह दुःखद िदन था जब हज़रत इमाम हुसैन अलैिहस्सलाम और उनके ७२ िनष्ठावान सािथयों को तीन
िदन का भूखा- प्यासा शहीद कर िदया गया था। हर माता अपने शहीद की क़ब्र पर िवलाप कर रही थी। हज़रत इमाम हुसैन

अलैिहस्सलाम के ज्येष्ठ सुपुत्र हज़रत इमाम ज़ैनुल आबेदीन अलैिहस्सलाम शहीदों की क़ब्रों को देख रहे थे।
उन्हें याद आया िक जब उनको इन शहीदों िवशेषकर अपने िपता के घायल शरीर को कर्बला रेत पर छोड़कर जाना पड़ा था

तो उनका मन िकस सीमा तक दुःखी था परंतु उन्हें उनकी फूफी हज़रत ज़ैनब सलामुल्लाह अलैहा ने सांत्वनापूर्ण
वाक्यों से ढारस बंधाई थी और कहा था" जो कुछ तुम देख रहे हो उससे बेचैन मत हो।

ईश्वर ने पैग़म्बरे इस्लाम (स) के मानने वालों के एक गुट से वचन िलया है िक वह िबखरे हुए और खून से लथपथ शरीर
के अंगों को एकत्िरत करेगा और दफ्न करेगा। वह गुट इस धरती पर तुम्हारे िपता की क़ब्र पर ऐसा िचन्ह लगा देगा

जो समय बीतने के साथ न तो नष्ट होगा और न ही िमटेगा। अनेकेश्वरवादी और पथभ्रष्ठ लोग उसे िमटाने का प्रयास
करेंगे परंतु उनका प्रयास तुम्हारे िपता की और प्रिसद्िध का कारण बनेगा"हज़रत ज़ैनब सलामुल्लाह अलैहा की

भिवष्यवाणी पूर्णरूप से सही थी। इितहास में आया है िक कर्बला के अमर शहीदों के पिवत्र शवों को बनी असद
क़बीले के लोगों ने दफ्न िकया। हज़रत इमाम हुसैन अलैिहस्सलाम का शोकाकुल पिरवार शहीदों के अन्य पिरजनों के

साथ तीन िदन तक कर्बला में रुका रहा और उसने अपने प्िरयजनों का शोक मनाया।

इितहास में आया है िक पैग़म्बरे इस्लाम सल्लल्लाहो अलैिह व आलेही व सल्लम के एक साथी जािबर िबन अब्दुल्लाह,
जो नेत्रहीन थे, बनी हािशम के क़बीले के कुछ व्यक्ितयों के साथ पिवत्र मदीना नगर से कर्बला इमाम हुसैन

अलैिहस्सलाम की पिवत्र क़ब्र के दर्शन के िलए आये थे। उस समय जब इमाम ज़ैनुल आबेदीन अलैिहस्सलाम ने जािबर
को देखा तो कहा" हे जािबर ईश्वर की सौगन्ध यहीं पर हमारे पुरुषों की हत्या की गई, हमारी मिहलाओं को बंदी

बनाया गया और हमारे ख़ैमों को जलाया गया"जािबर ने अपने सािथयों से कहा िक वे उन्हें हज़रत इमाम हुसैन



अलैिहस्सलाम की पिवत्र क़ब्र के पास ले चलें। जािबर ने अपने हाथ को हज़रत इमाम हुसैन अलैिहस्सलाम की पिवत्र
क़ब्र पर रखा और इतना रोये िक बेहोश हो गये। जब होश आया तो उन्होंने कई बार हज़रत इमाम हुसैन अलैिहस्सलाम का

नाम अपनी ज़बान से िलया और उन्हें पुकार कर कहा" मैं गवाही देता हूं िक आप सर्वश्रेष्ठ पैग़म्बर और सबसे
बड़े मोिमन के सुपुत्र हैं। आप सबसे बड़े सदाचािरयों की गोदी में पले हैं। आपने पावन जीवन िबताया और इस
दुिनया से पिवत्र गये और मोिमनों के हृदयों को अपने िवयोग से दुःखी व क्षुब्ध कर िदया तो आप पर ईश्वर का

सलाम हो"हज़रत ज़ैनब सलामुल्लाह भी, िजनकी दुख में डूबी आवाज़ िदलों को रुला रही थी, अपने प्राणप्िरय भाई
हज़रत इमाम हुसैन अलैिहस्सलाम की क़ब्र के िनकट बैठ गयीं और धीरे- धीरे अपने भाई से बात करना और िवलाप करना

आरंभ िकया। हज़रत ज़ैनब सलामुल्लाह का हृदय दुःखों से भरा हुआ था परंतु वे कर्बला के महाआंदोलन के बाद की
अपनी िज़म्मेदािरयों के बारे में सोच रही थीं। कर्बला की अमर घटना को शताब्िदयों का समय बीत चुका है परंतु

यह घटना आज भी चमकते सूरज की भांित अत्याचार व अन्याय के िवरुद्ध संघर्ष का मार्ग िदखाती है।

हज़रत इमाम हुसैन अलैिहस्सलाम के महाआंदोलन के अमर होने का एक कारण उसकी पहचान व स्वरूप है। इमाम हुसैन
अलैिहस्सलाम ने अपने महाआंदोलन के आरंभ से कुछ िसद्धांतों को प्रस्तुत िकया िजसे हर पिवत्र प्रवृत्ित

स्वीकार करती और उसकी सराहना करती है। आज़ादी, न्यायप्रेम और अत्याचार से संघर्ष सदैव ही इितहास में पिवत्र
िसद्धांत रहे हैं। हज़रत इमाम हुसैन अलैिहस्सलाम के महाआंदोलन का लक्ष्य िवशुद्ध इस्लाम को िमलावटी

इस्लाम से अलग करना था। पैग़म्बरे इस्लाम के स्वर्गवास के पश्चात अिधकांश शासक इस्लामी िशक्षाओं को अपने
िहतों की िदशा में प्रयोग करने का प्रयास करते थे। वे खोखला और फेर बदल िकया हुआ इस्लाम चाहते थे तािक

अनिभज्ञ लोगों पर सरलता से शासन कर सकें।

इसी कारण अमवी शासक और उनके बाद की अत्याचारी सरकारें अपनी इच्छा के अनुसार इस्लाम की व्याख्या और उसका
प्रचार- प्रसार करती थीं। हज़रत इमाम सािदक़ अलैिहस्सलाम ने लोगों को िदग्भ्रिमत करने में बनी उमय्या की

भूिमका का िवश्लेषण करते हुए बड़े गूढ िबन्दु की ओर संकेत िकया और कहा" बनी उमय्या ने लोगों के िलए ईमान की
पहचान का मार्ग खुला रखा परंतु अनेकेश्वरवाद की पहचान का मार्ग बंद कर िदया। ऐसा इसिलए िकया िक जब वह लोगों
को अनेकेश्वरवाद के िलए बुलाए तो लोगों को अनेकेश्वरवाद की पहचान ही न रहे"बनी उमय्या ने नमाज़, रोज़ा और हज
जैसे धार्िमक दाियत्वों को खोखला करने का बहुत प्रयास िकया तािक लोग इन उपासनाओं के केवल बाह्यरूप पर ध्यान

दें। क्योंिक यिद लोग इस्लाम की जीवन दायक िशक्षाओं से अवगत हो जाते तो बनी उमय्या के अत्याचारी शासक अपनी
सरकार ही बाक़ी नहीं रख सकते थे। हज़रत इमाम हुसैन अलैिहस्सलाम के अनुसार सत्ता उच्च मानवीय लक्ष्यों को

व्यवहािरक बनाने का साधन है।

इस आधार पर आप बल देकर कहते हैं िक मैंने सत्ता की प्राप्ित के िलए नहीं बल्िक ईश्वरीय धर्म के िचन्हों को
पहचनवाने के िलए आंदोलन िकया। उस अज्ञानता व घुटन के काल में इमाम हुसैन अलैिहस्सलाम की िज़म्मेदारी यह थी
िक वे अमवी शासकों की वास्तिवकताओं को स्पष्ट करें और इस्लामी क्षेत्रों को इस प्रकार के अयोग्य, और भ्रष्ठ
शासकों व लोगों से मुक्ित िदलायें। हज़रत इमाम हुसैन अलैिहस्सलाम का मानना था िक समाज की गुमराही, धार्िमक
िशक्षाओं से दूरी का पिरणाम है। क्योंिक महान ईश्वर से दूरी मनुष्य को ऐसी घाटी में पहुंचा देती है जहां वह

स्वयं से बेगाना हो जाता है। यह वह वास्तिवकता है जो हर समय और हर क्षेत्र में जारी है। िजस समय लोग



अत्याचारी व भ्रष्ठ शासकों का अनुसरण आरंभ कर देंगे उस समय समाज अपने स्वाभािवक व प्राकृितक मार्ग से हट
जायेगा।

हज़रत इमाम हुसैन अलैिहस्सलाम जैसे महान व्यक्ित इस बात को नहीं देख सकते थे िक ग़लत लोग, लोगों को ईश्वर के
अितिरक्त िकसी और की दासता स्वीकार करने पर बाध्य करें। जब इस्लाम प्रितष्ठा, स्वतंत्रता और न्याय का धर्म
है तो वह िकस प्रकार मनुष्यों के अपमान व दासता को स्वीकार करे और अत्याचार के मुक़ाबले में मौन धारण करे?

हज़रत इमाम हुसैन अलैिहस्सलाम ने दर्शा िदया िक जहां पर धर्म का आधार ख़तरे में है, जहां अत्याचार से सांठ-
गांठ कर लेना मानवता एवं उच्च मानवीय मूल्यों की हत्या समान है वहां मौन धारण करना ईश्वरीय व्यक्ितयों की

शैली नहीं है।

हज़रत इमाम हुसैन के महाआंदोलन के अमर होने का एक कारण हज़रत इमाम ज़ैनुल आबेदीन अलैिहस्सलाम, जनाब ज़ैनब
सलामुल्लाह अलैहा और दूसरे इमामों तथा महान हस्ितयों की दूरगामी सोच एवं इस महाआंदोलन के लक्ष्यों को

पहचनवाने हेतु उनके प्रयास हैं। बनी उमय्या ने अफवाहें फैलाकर, संदेह उत्पन्न करके और दुष्प्रचार के दूसरे
मार्गों का प्रयोग करके वास्तिवकता को िछपाने का प्रयास िकया और कर्बला की एितहािसक घटना में असमंजस व

संदेह उत्पन्न करने का प्रयास िकया परंतु उन सबका प्रयास कर्बला की एितहािसक घटना के पहले िदन से ही
पिरणामहीन रहा। क्योंिक इमाम हुसैन अलैिहस्सलाम के महाआंदोलन का संदेश पहुंचाने वाले िववेकशील और समय की
पूर्ण पहचान रखने वाले लोग थे। हज़रत इमाम ज़ैनुल आबदीन अलैिहस्सलाम और हज़रत ज़ैनब सलामुल्लाह अलैहा के
िविभन्न स्थानों पर िदये जाने वाले एितहािसक भाषणों ने यज़ीिदयों के चेहरों पर पड़ी नक़ाब को हटा िदया और

उन्हें बुरी तरह अपमािनत कर िदया।

इितहासकारों ने िलखा है िक हज़रत ज़ैनब सलामुल्लाह की आवाज़ का प्रभाव ऐसा था िक सांस सीनों में रूक जाती
थी। उनके भाषण की शैली ऐसी थी िक कूफा नगर के बड़े- बूढे कहते थे िक धन्य है ईश्वर! मानो अली की आवाज़ है जो

उनकी बेटी ज़ैनब के गले से िनकल रही है। हज़रत ज़ैनब सलामुल्लाह अलैहा ने कूफावािसयों को संबोिधत करते हुए
कहा" ईश्वर का आभार व्यक्त करती हूं और अपने नाना मोहम्मद, चयिनत और पिवत्र लोगों पर सलाम भेजती हूं। हे

कूफे के लोगों! हे धोखेबाज़ो और बेवफा लोग तुम लोग उस मिहला की भांित हो जो रूई से धागा बुनती है और िफर धागे
को रूई बना देती है। तुमने अपने ईमान को अपने जीवन और पाखंड का साधन बना रखा है और तुम्हारी दृष्िट में उसका

कोई मूल्य नहीं है। तुम्हारे अंदर आत्ममुग्धता, झूठ, अकारण शत्रुता, तुच्छता और दूसरों पर आरोप लगाने के
अितिरक्त कुछ नहीं है। तुम िकस तरह अंितम पैग़म्बर के पौत्र और स्वर्ग के युवाओं के सरदार की हत्या के कलंक

को स्वयं से िमटाओगे। तुम लोगों ने उसकी हत्या की है जो उन लोगों के िलए शरण था िजनके पास कोई शरण नहीं थी,
वह परेशान लोगों का सहारा और धर्म व ज्ञान का स्रोत था।

हुसैन मानवता का सत्य की ओर मार्गदर्शन करने वाले, राष्ट्र व समुदाय के अगुवा और ईश्वर के प्रितिनिध थे।
उनके माध्यम से तुम्हारा मार्गदर्शन होता था। उनकी छत्रछाया में तुम्हें किठनाइयों में आराम िमलता था और

उनके प्रकाश से तुम्हें गुमराही से मुक्ित िमलती थी। जान लो िक तुमने बहुत बुरा पाप िकया है िजसके कारण तुम
ईश्वर की दया से दूर हो गये हो। तुम्हारा प्रयास िवफल हो गया है। ईश्वर के दरबार से तुम्हारा संपर्क टूट गया
है और तुमने अपने सौदे में घाटा उठाया है। तुम्हारे पास अब पछताने और हाथ मलने के अितिरक्त कुछ नहीं है, तुम



ईश्वरीय क्रोध के पात्र बन गये हो और तुम्हें अपमान का सामना है" हज़रत इमाम ज़ैनुल आबेदीन अलैिहस्सलाम के
स्पष्ट करने वाले भाषणों के साथ हज़रत ज़ैनब सलामुल्लाह अलैहा का जागरुक भरा भाषण बनी उमय्या के लक्ष्यों

के मार्ग की बाधा बन गया।

पैग़म्बरे इस्लाम के पिवत्र पिरजनों की होिशयारी व जानकारी ने आशूरा की एितहािसक घटना को इितहास की अमर
घटना के रूप में सुरक्िषत रखा। पैग़म्बरे इस्लाम के वंश से पिवत्र इमामों ने शत्रुओं के प्रचारों और

वास्तिवकताओं में फेर -बदल करने हेतु उनके प्रयासों को रोकने और हज़रत इमाम हुसैन अलैिहस्सलाम के
महाआंदोलन को अनुिचत दर्शाने हेतु शत्रुओं के प्रयासों को िवफल बनाने के िलए इस महाआंदोलन के लक्ष्यों को

बयान िकया। इमामत का महत्व और उसके स्थान को बयान करना तथा समाज में योग्य व भला नेतृत्व, बनी उमय्या के
वास्तिवक चेहरों को पहचनवाना और उनके अपराधों को स्पष्ट करना इमामों का ईश्वरीय दाियत्व था। कर्बला की

हृदयिवदारक घटना और शहीदों की याद में शोक सभाओं का आयोजन, हज़रत इमाम हुसैन अलैिहस्सलाम और उनके िनष्ठावान
सािथयों पर पड़ने वाली िवपत्ितयों पर रोना भी प्रभावी शैली थी िजसका पैग़म्बरे इस्लाम के पिरजनों ने सहारा

िलया तािक कर्बला की अमर व एितहािसक घटना को फेर- बदल एवं भूलाये जाने से सुरक्िषत रखा जा सके।

इस आधार पर कर्बला का महाआंदलन इस्लामी जगत की भौगोिलक सीमा में सीिमत नहीं रहा और वह िवश्व के स्वतंत्रता
प्रेिमयों के िलए आदर्श पाठ बन गया। इस प्रकार से िक ग़ैर मुसलमानों ने भी इस महाआंदोल से प्रेरणा ली है। यह
वही पैग़म्बरे इस्लाम के वचन का व्यवहािरक होना है िजसमें आपने कहा है िक हुसैन की शहादत के बाद मोिमनों के

"हृदयों में एक आग जल उठेगी जो कदािप ठंडी नहीं होगी और न बुझेगी

 


